
Funtsezko urratsa 
TXILLARDEGI / Hizkuntzalari eta idazlea 

Elkar ulertzen ez duten giza-
banakoez, nekez esan daiteke 
herrikide direnik. Are neke-
zago gerta daiteke pertsona 
honek «beren etxean» senti-
tzea. 

Erdara batuaz esanda: 
«Uno es extranjero donde no 
le entienden». Eta atzerritasu-
nean nekez eraiki daiteke herririk. 

Honetan oraindik sinesten ez dutenak, er-
daraz bizi dira. Eta ez dute somatzen ere min-
tzatu-ezina zer den. Baina geure bizieran, urte 
luzetan barrena, hizkuntza arrotzez moldatu 
behar izan dugunok, ongi dakigu inkomunika-
zioa zer den. 

Hori dela-ta, guztiz funtsezkotzat jotzen dut 
joan den larunbatean Bilbon burututako Biltza-
rrea. Euskara Batu edo estandarra orain dela 26 
urte maila idatzian zedarriturik egon arren, 
ahozko elkar-ulerkuntzaren mailan ez baike-
nuen erruz aurreratu. 

Orain euskara mintzatuaren batasuna eraiki-
tzen hasiak gara Euskaltzaindiaren babespean. 
Eta Euskal Herri Euskalduna zinez eraiki nahi 
dugun guztiontzat, Bilboko berria guztiz ga-
rrantzitsutzat hartu behar da. 

Euskaraz bizi garenok ongi dakigu euskal-
kien arteko desberdintasun fonologikoek, tra-
batu egiten dutela gure arteko elkar-ulerkuntza: 
zer uler dezake bermeotar batek barkoxtar 
multzo bat üskáaz ari delarik? Euskalkien ar-
teko liferentziek, ahoskerak batzera bultzatzen 
dute (edo-ta, erdarara lerratzera...). 

Baina, beste alde batetik, gaztelaniaren eta 
frantsesaren gailentasun osoak, morrontza 
gorri-gorrian utzi gaitu euskaldun elebidunok 
(%99 estatistikek diotenez). Eta interferentzi 
giro horretan, orain arte zegoen euskaldun hiz-
tunaren belarria suntsitu egin da. Berez dagoen 
belarri bakarra, erdal belarria da. 

Atzoko bilkuran ezarri ziren zimentarriek, 
horretara, fruitu oparoa agintzen dute Euskal 
Herriaren gerorako. Eta hau esatea, edo mami-
tzen hasia bide den prozesoa goraipatzea, nekez 
har daiteke seta «kulturalista»tzat. 

Euskal Herri Euskalduna abertzale guztion 
helburua da. 


